MGA ISTORYA KABAHIN NI JESUS

ol Jesus Nahigugma Nako

Ni Kim Webb Reid

Sa wala pa buhata ang yuta,
kitang tanan nagpuyo sa langit
uban sa atong langitnong mga
ginikanan ug sa atong magulang
nga Igsoon, si Jesus. Malipayon
kita, ug gihigugma nato pag-ayo
ang usag usa.

Usa ka adlaw ang Langitnong
Amahan misulti kanato nga
Siya magbuhat og yuta nga
atong kapuy-an. Nasayud

Siya nga kita usahay dili
motuman sa Iyang mga

sugo samtang kita ania

sa yuta. Magkinahanglan

kita og Manluluwas aron sa
pagtabang nato nga makabalik
ngadto Kaniya. Ang Langitnong
Amahan mipili kang Jesus nga
mahimo natong Manluluwas.

